
20.06.2018թ.                                                                                                                      N 28 - Ա
ù. ºðºì²Ü
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱԶԳԱՅԻՆ 

ԱՆՎՏԱՆ​ԳՈՒԹՅԱՆ ԾԱՌԱՅՈՒԹՅԱՆ ՀԱՄԱԿԱՐ-

ԳՈՒՄ<<ԱԶԴԱՐԱՐՄԱՆ ՀԱՄԱԿԱՐԳԻ ՄԱՍԻՆ>>

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ

ԿԻՐԱՐԿՈՒՄՆ ԱՊԱՀՈՎՈՂ ՄԻՋՈՑԱՌՈՒՄՆԵՐԻ

ՄԱՍԻՆ
ՀՀ ազգային անվտան​գության ծառայության (այսու​հետ` ՀՀ ԱԱԾ) համա​կար​գում կո​ռուպ​ցիոն բնույթի դեպ​քե​րի, շահերի բախման, էթիկայի կանոնների, անհա​մատե​ղե​լիության պահանջների և այլ սահմանափակումների, հայ​տար​արագրման հետ կապված խախտումների, հանրային շա​հե​րին ուղղված այլ վնաս​ների բացա​հայտ​ման, կանխման և խափանման, նշված ոլոր​տին առնչվող իրա​վա​կար​գավորումների արդյու​նա​վետ կի​րառ​ման նպատակով, հիմք ընդունելով <<Ազ​դար​ար​ման համակարգի մա​սին>> Հայաս​տանի Հանրապետության օրենքը (այսուհետ` Օրենք) և Հա​յաստանի Հանրա​պետության կա​ռա​վարության 2018 թվականի մարտի 15-ի <<Ներ​քին և արտաքին ազդարարման դեպքում հա​ղոր​դում​նե​րի հաշվառման և ձևա​կերպ​ման օրինակելի ձևը, ինչպես նաև ազդարարին տրվող պաշտ​պանության միջոց​ների իրա​կա​նացման ընթացակարգը սահմանելու մա​սին>> N 272-Ն որոշումը (այսու​հետ` Որոշում)`                                              
ՀՐԱՄԱՅՈՒՄ ԵՄ`

1. ՀՀ ԱԱԾ համակարգում ներքին ազդարարման նկատմամբ ընդհանուր վե​րահսկո​​ղություն իրականաց​նե​լու իրավասությունը վերապահել ՀՀ ԱԱԾ տնօրենին:
2. ՀՀ ԱԱԾ համակարգում ներքին ազդարարման, ինչպես նաև ՀՀ ԱԱԾ կենտրո​նական մարմիններում արտաքին ազդարարման համար լիազորված անձ նշանակել    ՀՀ ԱԱԾ տեսչական վարչության պետին:
3. Սահմանել, որ ՀՀ ԱԱԾ մարզային վարչություններում արտաքին ազդարարման համար լիազորված անձինք են հանդիսանում ՀՀ ԱԱԾ համապատասխան մարզային վարչությունների պետերը:
4. Սահմանել, որ ՀՀ ԱԱԾ մարզային վարչությունների պետերի վերաբերյալ արտաքին ազդարարման հաղորդումները ներկայացվում (փոխանցվում) են սույն հրամանի 2-րդ կետում  նշված պաշտոնատար անձին: 

5. ՀՀ ԱԱԾ տեսչական վարչության պետին՝ ներքին ազդարարման դեպքում, Օրենքի 6-րդ հոդ​վա​ծի համաձայն.

1) ապահովել հաղորդման անհապաղ, բայց ոչ ուշ, քան մեկ աշխատանքային օրվա ընթացքում հաշվառումը,
2) իրավասությունների շրջանակներում, հիմքերի առկայության դեպքում հաղորդման հաշվառման պահից երեք աշխատանքային օրվա ընթացքում ապահովել վարույթի հարուցումը,
3) ապահովել, որպեսզի վարույթ հարուցելու մասին ակտի, ինչպես նաև վարույթի հետ կապված այլ փաստաթղթերի մեջ չնշվեն ազդարարման փաստը և ազդարարի անձնական տվյալները,
4) ապահովել հարուցված վարույթի և տեղեկությունների գաղտնիությունը,
5) իրավասությունների շրջանակներում միջոցներ ձեռնարկել հաղորդման իսկու​թյունն ստուգելու նպատակով,
6) իրավասությունների շրջանակներում հաղորդման իսկությունն ստուգելիս հանցա​գործության առերևույթ հատկանիշներ հայտնաբերելու դեպքում (ըստ անհրա​ժեշ​տության, ՀՀ ԱԱԾ քննչական մարմնի աջակցությամբ) անհապաղ այդ մասին զեկուցել ՀՀ ԱԱԾ տնօրենին՝ վերջինիս գրությամբ ՀՀ դատախազություն ներկայացնելու համար,
7) ապահովել ազդարարի անձնական տվյալների չբացահայտումը, եթե օրենքով այլ բան նախատեսված չէ,
8) ազդարարի պահանջով ապահովել վարույթի ընթացքի և ձեռնարկված մի​ջոցների մասին տեղեկությունների տրամադրումը,
9) հնարավորություն տալ ազդարարին ներկայացնելու պարզաբանումներ, փաս​տաթղթեր և դիմումներ,
10) իրավասությունների շրջանակներում միջոցներ ձեռնարկել ազդարարին վնասակար գործողություններից պաշտպա​նելու, ինչպես նաև վնասակար գործողու​թյունների և դրանց հետևանքների վերացման համար, այդ կապակցությամբ.

ա. ստեղծել ազդարարի կողմից իր ծառայողական պարտականությունների անարգել իրականացման համար բավարար պայմաններ,

բ. ապահովել ազդարարին արհեստականորեն հանձարարականներով չծանրա​բեռնելը,

գ. ազդարարի գործունեությանն անհարկի և ապօրինի միջամտու​թյուն​ների դեպ​քում համապատասխան միջոցներ ձեռնարկել դրանց վերացման ուղղությամբ,

դ. ըստ անհրաժեշտության`  ազդարարին հնարավորության դեպքում տեղափոխել այլ աշխատասենյակ,

ե. ձեռնարկել համապատասխան միջոցներ ազդարարի աշխատանքային իրավունքների վերա​կանգնման, այդ թվում` ազդարարին աշխատանքի վերա​կանգնման, կրած վնասների հատու​ցման ուղղությամբ,

զ. ձեռնարկել իրավիճակից բխող` ազդարարի պաշտպանությանն ուղղված  անհրա​ժեշտ այլ միջոցներ,
11) hարուցված վարույթի արդյունքում ընդունել համապատասխան ակտ և դրա ըն​դունման պահից եռօրյա ժամկետում ապահովել այդ մասին ազդարարի ծանուցումը,
12) վարույթի ընթացքում, ազդարարի կողմից օրենքով նախատեսված կարգով հաղորդում ներկայացնելիս վերջինիս անբարեխիղճ գործելու հանգամանքը պարզելու դեպքում դադարեցնել ազդարարին պաշտպանության տրամադրումը և համապա​տաս​խան որոշման կայացման պահից եռօրյա ժամկետում ապահովել դրա մասին ազդա​րարի ծանուցումը,
13) ազդարարի՝ անբարեխիղճ գործելու մեջ հանցագործության հատկանիշներ պարունակվելու դեքում, անհապաղ այդ մասին զեկուցել ՀՀ ԱԱԾ տնօրենին՝ վերջինիս գրությամբ ՀՀ դատախազություն ներկայացնելու համար,

6. ՀՀ ԱԱԾ տեսչական և մարզային վարչությունների պետերին` արտաքին ազդարարման դեպքում, Օրենքի 7-րդ հոդ​վա​ծի համաձայն. 

1) ապահովել հաղորդման անհապաղ, բայց ոչ ուշ, քան մեկ աշխատանքային օրվա ընթացքում հաշվառումը,
2) իրավասությունների շրջանակներում հիմքերի առկայության դեպքում հաղորդման հաշվառման պահից երեք աշխատանքային օրվա ընթացքում ապահովել վարույթի հարուցումը,
3) ապահովել, որպեսզի վարույթ հարուցելու մասին ակտի, ինչպես նաև վարույթի հետ կապված այլ փաստաթղթերի մեջ չնշվեն ազդարարման փաստը և ազդարարի անձնական տվյալները,

4) ապահովել հարուցված վարույթի և տեղեկությունների գաղտնիությունը,
5) իրավասությունների շրջանակներում միջոցներ ձեռնարկել հաղորդման իսկությունն ստուգելու նպատակով,
6) իրավասությունների շրջանակներում հաղորդման իսկությունն ստուգելիս  հանցագործության առերևույթ հատկանիշներ հայտնաբերելու դեպքում (ըստ անհրա​ժեշ​տության, ՀՀ ԱԱԾ քննչական մարմնի աջակցությամբ) անհապաղ այդ մասին զեկուցել ՀՀ ԱԱԾ տնօրենին՝ վերջինիս գրությամբ ՀՀ դատախազություն ներկայացնելու համար,
7) ապահովել ազդարարի անձնական տվյալների չբացահայտումը, եթե օրենքով այլ բան նախատեսված չէ,
8) ազդարարի պահանջով ապահովել վարույթի ընթացքի և ձեռնարկված միջոցների մասին տեղեկությունների տրամադրումը,
9) հնարավորություն տալ ազդարարին ներկայացնելու պարզաբանումներ, փաս​տաթղթեր և դիմումներ,
10) իրավասությունների շրջանակներում միջոցներ ձեռնարկել ազդարարին վնասակար գործողություններից պաշտպա​նելու, ինչպես նաև վնասակար գործողու​թյունների և դրանց հետևանքների վերացման համար, այդ կապակցությամբ.

ա. ստեղծել ազդարարի կողմից իր ծառայողական պարտականությունների անարգել իրականացման համար բավարար պայմաններ,

բ. ապահովել ազդարարին արհեստականորեն հանձարարականներով չծանրա​բեռնելը,

գ. ազդարարի գործունեությանն անհարկի և ապօրինի միջամտու​թյուն​ների դեպ​քում համապատասխան միջոցներ ձեռնարկել դրանց վերացման ուղղությամբ,

դ. ըստ անհրաժեշտության`  ազդարարին հնարավորության դեպքում տեղափոխել այլ աշխատասենյակ,

ե. ձեռնարկել համապատասխան միջոցներ ազդարարի աշխատանքային իրա​վունք​ների վերա​կանգնման, այդ թվում` ազդարարին աշխատանքի վերա​կանգնման, կրած վնասների հատու​ցման ուղղությամբ,

զ. ձեռնարկել իրավիճակից բխող` ազդարարի պաշտպանությանն ուղղված  անհրա​ժեշտ այլ միջոցներ,
11) hարուցված վարույթի արդյունքում ընդունել համապատասխան ակտ և դրա ըն​դունման պահից եռօրյա ժամկետում ապահովել այդ մասին ազդարարի ծանուցումը,
12) վարույթի ընթացքում, ազդարարի կողմից օրենքով նախատեսված կարգով հաղորդում ներկայացնելիս վերջինիս անբարեխիղճ գործելու հանգամանքը պարզելու դեպքում դադարեցնել ազդարարին պաշտպանության տրամադրումը և համապա​տաս​խան որոշման կայացման պահից եռօրյա ժամկետում ապահովել դրա մասին ազդա​րարի ծանուցումը,

13) ազդարարի՝ անբարեխիղճ գործելու մեջ հանցագործության հատկանիշներ պարունակվելու դեքում, անհապաղ այդ մասին զեկուցել ՀՀ ԱԱԾ տնօրենին՝ վերջինիս գրությամբ ՀՀ դատախազություն ներկայացնելու համար,

14) ՀՀ ԱԱԾ իրավասությունների շրջանակից դուրս հաղորդում ստանալու դեպ​քում եռօրյա ժամկետում զեկուցել ՀՀ ԱԱԾ տնօրենին՝ վերջինիս գրությամբ  իրավասու մարմին վերահասցեագրելու համար և ապահովել այդ մասին ազդարարի ծանուցումը,
15) սույն կետի 14-րդ ենթակետում նախատեսված դեպքում ազդարարի կողմից իր անձնական տվյալները բացահայտելու վերաբերյալ համաձայնություն տրված չլինելու դեպքում, մինչև ՀՀ ԱԱԾ տնօրենին զեկուցելն ստանալ ազդարարի նախնական համա​ձայնությունն իր անձնական տվյալները բացահայտելու վերաբերյալ, եթե օրենքով այլ բան նախատեսված չէ: Ազդարարի համաձայնության բացակայության դեպքում ՀՀ ԱԱԾ տնօրենին զեկուցել դրա մասին՝ հաղորդումը, առանց ազդարարի անձնական տվյալները բացահայտելու, իրավասու մարմին վերահասցեագրելու  համար:
7. ՀՀ ԱԱԾ տեսչական և մարզային վարչությունների պետերին՝ ներքին և ար​տաքին ազդարարման հիման վրա հարուցված վարույթներն Օրենքի 6-րդ հոդվածի 6-րդ և 7-րդ հոդվածի 8-րդ մասերի համաձայն իրականացնել վարույթի հարուցման պահից 30 օրվա ընթացքում ու հարուցված վարույթի արդյունքում ընդունել համա​պատասխան ակտ, որի մասին ակտի ընդունման պահից եռօրյա ժամկետում ծանուցել ազդարարին:
8. Սահմանել, որ.

1) ՀՀ ԱԱԾ համակարգում ներքին ազդարարման, ինչպես նաև ՀՀ ԱԱԾ կենտրո​նա​կան մարմիններում արտաքին ազդարարման փաս​տաթղթա​շրջանա​ռության (հաղոր​դում​ների հաշվառման) համար պատասխանատու անձ է հանդիսանում ՀՀ ԱԱԾ տեսչական վարչության պետը, 
2) ՀՀ ԱԱԾ մարզային վարչություններում արտաքին ազդարարման փաս​տաթղթա​​շրջանա​ռության (հաղորդումների հաշվառման) համար պատասխանատու ան​ձ​ինք են հանդիսանում ՀՀ ԱԱԾ համապատասխան մարզային վարչությունների պե​տե​րը:
9. ՀՀ ԱԱԾ տեսչական և մարզային վարչու​թյունների պետերին՝ 
1) հաղորդումները հաշվառել անհապաղ, բայց ոչ ուշ, քան մեկ աշխատանքային օրվա ընթացքում, 
2) հաղորդումների հաշվառումներն իրականացնել անձամբ՝ Որոշման 1-ին հավել​վա​​ծի 3-րդ կետով հաստատված Ձևին համապատասխան գրանցամատյանում,
3) գրանցամատյանում հաշվառել նաև այն հաղորդումները, որոնցով ՀՀ ԱԱԾ չի հանդիսանում իրավասու մարմին և որոնք սույն հրամանի 6-րդ կետի 14-րդ ենթա​կետին համապատասխան վերա​հաս​ցեագրվել են իրավասու մարմին,
4) համարակալել, ստորագրել և կնքել գրանցամատյանի բոլոր էջերը,
5) հաղորդումների հաշվառման նպատակով կազմել և վարել առանձին գործ, որում պահել նաև գրանցամատյանում արձանագրված տեղեկություններին վերա​բերող համա​պա​տաս​խան բոլոր նյութերի պատճենները։
10. ՀՀ ԱԱԾ տեսչական և մարզային վարչությունների պետերին` իրենց վերապահված լիազորությունների շրջա​նակներում ներքին և արտաքին ազդարարման դեպքում հաղորդումներն ստանալիս, հաշվառելիս, ձևակերպելիս, ազդարարմանը ընթացք տալիս, ինչպես նաև ազդարարին տրվող պաշտպանության միջոցներ իրականացնելիս ղեկավարվել Օրենքով, Որոշ​մամբ և սույն հրամանով:
11. ՀՀ ԱԱԾ կենտրոնական մարմինների և մարզային վարչությունների, դրանց կառուցվածքային ստորաբաժանումների պետերին` ապահովել ենթակա անձնակազմի կողմից Օրենքի, Որոշման և սույն հրամանի բազմակողմանի ու մանրակրկիտ ուսում​նա​սիրությունը:
12. ՀՀ ԱԱԾ կենտրոնական մարմինների, մարզային վարչությունների, դրանց կա​ռուցվածքային ստորաբաժանումների պետերին՝ ներքին ազդարարման հաղորդում ստա​​​​նալիս ղեկավարվել Օրեն​քի 6-րդ հոդվածի 2-րդ մասով նախատեսված իրավա​կար​գավորում​նե​րով, մասնավորապես, հաղորդումն անհապաղ, վերադասության կարգով, փոխանցել սույն հրամանի 2-րդ կետում նշված պաշտոնատար անձին:
13. ՀՀ ԱԱԾ մարզային վարչությունների պետերին` ՀՀ ԱԱԾ կենտրոնական մարմինների տարածքային ստորաբաժանումների (զորամասերի) աշխատակիցների վերաբերյալ արտաքին ազդարարման հաղորդումներ ստանալու դեպքում, դրանք անհապաղ փոխանցել ՀՀ ԱԱԾ տեսչական վարչության պետին: 

14. ՀՀ ԱԱԾ տեսչական և մարզային վարչությունների պետերին` յուրա​քանչյուր եռամսյակի ավարտից հետո` մինչև հաջորդող ամսվա 5-րդ աշխա​տանքային օրը,       ՀՀ ԱԱԾ տնօրենին գրավոր զեկուցել հաղորդումների և դրանց հիման վրա հարուց​ված վարույթների քանակի, այդ կապակցությամբ ձեռնարկ​ված միջոցների, արդյունք​ների, Օրենքի և ոլորտը կանոնակարգող մյուս իրավական ակտերի շրջանա​կներում իրականացված այլ միջոցառում​ների վերաբերյալ:
15. ՀՀ ԱԱԾ տնտեսական վարչության պետին` ապահովել Որոշման 1-ին հավել​վա​ծի 3-րդ կետով հաստատված Ձևին համապատասխան ազդարարների կողմից ներ​կա​յաց​ված հաղորդումների գրանցա​մատ​յանների պատվիրման գործընթացը:
16. ՀՀ ԱԱԾ կառավարական կապի և տեղեկատվության վարչության պետին՝ ապա​​հովել սույն հրամանի, ինչպես նաև սույն հրամանի 2-րդ և 3-րդ կետերում ու 8-րդ կետի 1-ին և 2-րդ ենթակետերում նշված պաշտոնատար անձանց տվյալների տեղադրումը ՀՀ ԱԱԾ պաշ​տոնական կայքէջում:
17. Հրամանը ծանոթացնել ՀՀ ԱԱԾ տնօրենի տեղակալներին, կենտրոնական մար​​մինների և մարզային վարչությունների ամբողջ անձնակազմին:

Գնդապետ                                                                       Ա. ՎԱՆԵՑՅԱՆ
